
समुदाय के लिए तक्षशिला की एक पहल 

बदलते भारत की तस्वीर हैं - सशक्त महिलाएं 
भारत के कई हिस्सों के समाज में महिलाओ ंको उचित अधिकार प्राप्त 
नहीं है एवं उन्हें पुरुषों से कमतर समझा जाता है। आज भी महिलाएं 
लैंगिक पक्षपात, असमानता एवं घरेलू हिसंा की शिकार हैं। महिलाओ ं
को समानता के अधिकारों एवं सशक्तिकरण की जानकारी से अवगत 

करवाने के उद्देश्य से वर्ष 2013 में परिवर्तन द्वारा जागृति महिला 
समाख्या का कार्यक्रम शुरू किया गया एवं शिक्षा, स्वास्थ्य, घरेलू हिसंा 
एवं आर्थिक सशक्तिकरण विषय पर गहराई से काम करना प्रारंभ हुआ। 
इस कार्यक्रम से जुड़ी महिलाओ ंके लिए प्रत्येक वर्ष साल में एक बड़ा 

कार्यक्रम परिवर्तन परिसर में आयोजित किया 
जाता है। इस दिन सभी महिलाएं एक साथ 
इकट्ठा होकर एक दसूरे से मिलती जुलती हैं 
एवं विभिन्न कार्यक्रमों के माध्यम से कई सारी 
नयी जानकारियों को प्राप्त करती हैं। प्रत्येक 
वर्ष की भांति इस वर्ष भी 1 फ़रवरी 2024 को 
ये आयोजन परिवर्तन परिसर में हुआ जिसमे 
अलग अलग कुल 21 गाँवों से लगभग 1200 
महिलाओ ं ने इस कार्यक्रम मे भाग लिया। 
कार्यक्रम के दौरान महिलाओ ंएवं किशोरियों 
के लिए खेल प्रतियोगिता का आयोजन हुआ 
जिसमें साइकिल रेस, बोरा रेस, जलेबी रेस, 
चम्मच रेस आदि में महिलाओ ंने खुलकर भाग 
लिया। इसके बाद नाटक गीत संगीत के कई 
सारे छोटे बड़े कार्यक्रम आयोजित किये गए। 
सशक्तिकरण की दिशा में आगे बढ़ती 
महिलाओ ंएवं किशोरियों को भी अपने जीवन 
की संघर्ष यात्रा पर अपनी बात रखने का मौका 
मिला। अंत में पंचायती राज में महिला 
प्रतिनिधि की भूमिका एवं आवश्यकता विषय 
पर नाटक प्रस्तुत हुआ जो सभी महिलाओ ंको 
काफी पसंद आया। 

ये नन्हे बच्चे कल के बड़े खिलाड़ी हैं 

परिवर्तन के खेल प्रभाग उमंग द्वारा विभिन्न खेलों की तरफ से बच्चों का 
रुझान बढ़ाने के उद्देश्य से समय समय पर कई अलग अलग तरह के खेल 
का आयोजन किया जाता है। इसी कड़ी में खेल विकास के लिए कार्यक्रम 
से जुड़े 6-12 वर्ष के बच्चों के लिए दो बड़े कार्यक्रमों का आयोजन किया 
गया। दिनांक 11 फ़रवरी 2024 को गाँव धरमपुर में बॉल पासिगं खेल का 
आयोजन किया गया। इस कार्यक्रम में कुल 4 गाँवों की टीम- बाबु भटकन, 
धरमपुर, तिवारी भटकन, एवं भरौली की टीम ने भाग लिया। फाइनल 
कार्यक्रम धरमपुर एवं बाबु भटकन टीम के बीच खेला गया जिसमें 
धरमपुर टीम विजेता हुई। विजेता एवं उपविजेता टीम को परिवर्तन की 
तरफ से उपहार देकर सम्मानित किया गया। इसी के साथ दिनांक 21-23 
फ़रवरी 2024 को इसी कार्यक्रम से जुड़ी कुल टीमों की बच्चियों के बीच 
कबड्डी प्रतियोगिता का आयोजन किया गया। इस प्रतियोगिता की 
शुरुआत सीकियाँ समुदाय में एवं समापन उड़ान खेल मैदान में किया 
गया। अलग अलग टीम के बीच मैच होते हुए फाइनल तक पहंुची। 
फाइनल मुकाबला बडहुलिया एवं सीकियाँ टीम के बिच खेला गया 
जिसमें सीकियाँ टीम विजेता बनी। विजेता एवं उपविजेता टीम को 
परिवर्तन की तरफ से सम्मानित किया गया। इन दोनों प्रतियोगिताओ ंके 
माध्यम से बच्चों का खेल की तरफ लगाव बढ़ाने का प्रयास किया गया। 
दोनों प्रतियोगिताओ ंमें भाग लेने वाले बच्चों ने काफी अच्छी प्रस्तुति दी। 

मिटटी और शरीर दोनों के लिए बहुत लाभप्रद है मोटा अनाज 
परिवर्तन हरियाली कृषि ज्ञान कें द्र के माध्यम से प्रत्येक वर्ष की तरह इस 
वर्ष भी 9 फ़रवरी 2024 को परिवर्तन परिसर में किसान मेला का 
आयोजन किया गया। इस बार का किसान मेला मोटा अनाज नाम एक 
काम अनेक विषय पर केन्द्रित था। आयोजित किसान मेले में लगभग 
1000 हजार से अधिक किसान, कृषि संस्थान, कृषि विभाग, बीज कंपनी, 
पौध रक्षा कंपनी, बैंक, सहकारी समिति, स्वयं सहायता समूह, कृषि यंत्र 
आदि से जुड़े अनेक प्रतिष्ठानों ने भाग लिया। किसान मेले की शुरुआत 
भारत मौसम विभाग पटना, सीसा, हार्वेस्ट प्लस के अधिकारी एवं कार्यक्षेत्र 
के प्रगतिशील किसानों ने सामूहिक रूप से की। किसान मेले के शुभारम्भ 
के बाद आये हुए तमाम किसानों को टान्गुनी (कंगनी ) से बनी खीर 
खिलाई गई। किसान मेले के तकनीकी सत्र में किसानों के साथ गोष्ठी का 
भी आयोजन किया गया जिसमें मोटे अनाज और बायोफोर्टीफाईड फसलों 
के उत्पादन और पोषक महत्त्व के बारे में जानकारी दी गई। भारत मौसम 
विभाग के वैज्ञानिकों द्वारा जलवायु परिवर्तन का कृषि पर प्रभाव और 

समाधान के उपाय पर किसानों के साथ चर्चा की गई। कृषि में बढ़ती 
लागत को कम करने हेतु कृषि यंत्रीकरण उपयोगिता और लाभ की 
जानकारी सीसा के वैज्ञानिक द्वारा दी गई और इफ्फको के क्षेत्रीय 
अधिकारी द्वारा किसानों को नैनो उर्वरक की जानकारी मिली। अंत में 
परिवर्तन एवं एफपीओ के सदस्यों द्वारा तमाम जानकारियों को उपयोग में 
लाने एवं किसान मेला को सफल बनाने हेतु धन्यवाद ज्ञापित किया गया। 
किसान मेला के दौरान नैनो उर्वरक के छिड़काव हेतु ड्रोन मशीन का 
प्रदर्शन किया गया। किसान मेले के केन्द्रीय विषय- मोटे अनाज से बने 
सामग्रियों की बिक्री भी हुई। इस किसान मेला में कृषि प्रतिष्ठानों के 
प्रतिनिधियों द्वारा किसानों को नवीन जानकारी दी गई और कृषि साहित्य 
देकर लाभान्वित किया गया। किसानों ने दिन भर कृषि प्रतिष्ठानों का 
भ्रमण किया और कृषि से जुड़ी तकनीक की जानकारी से साथ साथ बीज, 
दवा, कृषि यंत्र और फल-फूल की नर्सरी आदि की खरीदारी की। 

किताबों में जिन्हे पढ़ा था - उनके साथ काम करने का मौका मिला 
कला संकाय घरौंदा द्वारा आस पास के 
समुदाय एवं विद्यालयों में कला के माध्यम से 
ज्ञान का अलख जगाने का प्रयास किया जा 
रहा है। इसी क्रम में बच्चे अपने पुस्तकालय का 
लाभ उठाकर बाल साहित्य से भी रुबरु होते 
हैं एवं किताबों मे छपे चित्रों को देखते हैं और 
चित्रों को समझने का प्रयास करते हैं। हाल ही 
में इन सभी बच्चों को एक सुनहरा अवसर 
मिला जब बच्चे किताब में छपे चित्रों के 
चित्रकार से मिल पाए। लाइटिगं, अगल बगल, 
कैसा कैसा खाना, आओ भाई खिल्लू जैसी 
कहानियों के चित्रकार एलन शा से बच्चे मिले 
एवं एक दिन की छोटी सी कार्यशाला के 
माध्यम से उन्होंने बहुत कुछ सीखा। इस 
कार्यशाला में एलन शा द्वारा तैयार 350 स्केच  
डाइरीज़ में से 8 चयनित डायरीयां देखी गयीं, 

जिसस कार्यों की तकनीक समझने का प्रयास 
हुआ। इसके साथ साथ उनके 10 कार्यों का 
पैनल भी बच्चों ने देखा। किसी कार्य में हुयी 
गलती से हम कैसे सीख लेकर अपने 
रचनात्मक कौशल को बढ़ा सकते हैं- यह 
एलन शा ने अपने द्वारा तैयार एक एनिमेशन 

फिल्म के माध्यम से बच्चों के सामने साझा 
किया। बच्चे खुद करके उन चीजों को देखें। 
बाद में बच्चों ने उनके कार्य, जीवन शैली एवं 
करियर सम्बंधित अनेक प्रश्न भी किये और 
उनके मार्गदर्शन में बच्चों ने अनेक चित्र बड़े 
आसान तरीके से बनाये। 

जब किताबों एवं पाठकों से साझेदारी होगी तभी हम किताबघर बना पाएंगे 
बच्चों के साथ एव ं पसु्तकालय स े जड़ेु हुए कार्य करने वाल े लोगों को 
पसु्तकालय प्रबधंन एव ं बच्चों स े जड़ुाव स े सम्बंधित सभी आवश्यक 
जानकारियों को साझा करन ेके उद्देश्य स े5 दिवसीय पसु्तकालय अभ्यास 
कार्यशाला का आयोजन परिवर्तन परिसर में किया गया। यह आयोजन 
परिवर्तन एव ंबकुवर्म गोवा के सयंकु्त तत्वाधान में हुआ। इस कार्यशाला में 
देश के अलग अलग हिस्सों स ेसकैड़ों प्रतिभागियों का पंजीकरण प्राप्त हुआ 
जिसमें 7 राज्यों स ेकुल 25 प्रतिभागियों को इस कार्यशाला में भाग लेन ेहेतु 
चयनित किया गया। कार्यशाला के दौरान बताया गया कि पुस्तकालय होना 
क्यों जरुरी है? एक पसु्तकालय की शरुुआत के लिए आवश्यक जरुरी बातें 
क्या हैं? बच्चों को पसु्तकालय स ेजोड़न ेके लिए बच्चों के साथ बातचीत की 
हमारी शलैी क्या होनी चाहिए? अधिक स ेअधिक बच्चों का पसु्तकालय से 
जड़ुाव के लिए अलग अलग कई सारी गतिविधियों को करवाया गया जसैे 
म्यूजिकल बकु, बकु टॉक, रीड अलाउड, रीडर थियटेर, रिंग बकु आदि। इन 
सभी गतिविधियों में भाग लकेर प्रतिभागियों को भी काफी उत्साह आया। 
चौथ ेदिन सभी प्रातिभागियों को अलग अलग टीम में बांटकर अलग अलग 

कुल 5 समदुाय में पसु्तकालय के एक छोटे स्वरुप के साथ काम करने का 
मौका दिया गया। सभी न ेगाँव में जाकर बच्चों स ेजड़ुाव का प्रयास किया एवं 
अपंन ेअनुभवों पर आपस में चर्चा भी की। कार्यशाला के दौरान ही परिवर्तन 
के सभी कार्यों स ेउन्हें अवगत करवाया गया। कार्यशाला सभी प्रतिभागियों के 
लिए काफ़ी सार्थक रही।

विद्यालयों की व्यवस्था में समुदाय का सहयोग भी आवश्यक है 
जहाँ अभिभावक भागीदार रहेंगे - उन विद्यालयों की व्यवस्था काफी 
सुदृढ़ हो जाएगी। यह पाया गया है कि विद्यालय के जिन कार्यक्रमों में 
अभिभावकों की भागीदारी रहती है वे कार्यक्रम ज्यादा सफल रहते हैं। 
इसी को देखते हुए इस वर्ष के चौथे नुक्कड़ प्रदर्शन हेतु रंगमंडली 
सदस्यों द्वारा शिक्षा एवं समुदाय विषय का चयन किया गया। रंगमंडली 
कई सामाजिक समस्याओ ं पर नुक्कड़ नाटक और ग़ीत का प्रदर्शन 
करती रही है। इसी कड़ी मे 27 फ़रवरी से 1 मार्च 2024 तक कुल 4 
अलग अलग गाँवों में नुक्कड़ प्रदर्शन किया गया। इस नुक्कड़ प्रदर्शन 
में नाटक खुली आँख का सपना के माध्यम से साफ़ सफाई एवं 
स्वच्छता पर बात की गयी। विद्यालयों के पठन पाठन में समुदाय और 

अभिभावकों की भागीदारी हो और स्कू ल की साफ़ सफाई में ग्रामीणों 
का भी योगदान हो ! इस चार दिवसीय नुक्कड़ प्रदर्शन को लगभग 
1000 लोगों ने देखा। 

फोटोग्राफी कार्यशाला (1-4 मार्च 2024): फोटोग्राफी मे रूचि रखने 
वाले प्रतिभागियों के साथं इस कार्यशाला का आयोजन किया जायेगा 
जिसमे फ़ोन के जरिये अच्छा से अच्छा फोटो लेना एवं उसे सम्पादित 
करना सिखाया जाएगा। इस कार्यशाला में कोई भी प्रतिभागी जिसकी उम्र 
8 वर्ष से अधिक हो एवं उसे फोटोग्राफी में रूचि है व् उसके पास अपना 
फोन हो वो भाग ले सकता है। 

बालसंसद वार्षिक कार्यशाला (2 मार्च 2024): कुल 9 मध्य विद्यालय के 
बालसंसद सदस्य के साथ इस कार्यशाला का आयोजन किया जायेगा 
जिसमे प्रत्येक विद्यालय के बाल संसद में चुने गए अलग अलग पद के 
मंत्री भाग लेंगे एवं प्रत्येक बालसंसद द्वारा सामूहिक रूप से विद्यालय के 
लिए क्या प्रयास किया गया है एवं क्या चुनौतियाँ आदि रही हैं उसे प्रस्तुत 
करके दिखाया जायेगा। 

विज्ञान प्रश्नोत्तरी प्रतियोगिता (5 मार्च 2024): विज्ञान विषय में रूचि 
रखने वाले कुल 14 विद्यालय के बच्चों के साथ इस कार्यशाला का 
आयोजन किया जायेगा जिसमे सर सीवी रमण एवं समान्य विज्ञान से 
प्रश्नोत्तरी प्रतियोगिता करवाया जायेगा। 

घरौंदे की ओर कला प्रदर्शनी (6,9,13,15,20 & 22 मार्च 2024): कला 
संकाय की तरफ बच्चों का रुझान बढ़ाने एवं कला के क्षेत्र में अच्छा कर 
रहे सभी बच्चों को प्रोत्साहित करने के उद्देश्य से इस कार्यशाला का 
आयोजन अलग-अलग विद्यालयों मे किया जायेगा। इस दौरान घरौंदा से 
जुड़े बच्चों द्वारा बनायी गयी कलाकृतियों को प्रस्तुत किया जायेगा। 

एक दिवसीय विज्ञान कार्यशाला (9 मार्च 2024): विज्ञान विषय की 
समझ बच्चों में स्थापित करने एवं विज्ञान के प्रति लगाव बढ़ाने के उद्देश्य 
से इस कार्यशाला का आयोजन मध्य विद्यालय बंथू श्रीराम मे किया 

जायेगा। इस कार्यशाला के दौरान अलग अलग थीम आधारित प्रयोग 
आदि को प्रस्तुत करके बताया जायेगा।

अन्तर्राष्ट् रीय महिला दिवस (10 मार्च 2024): समाज में महिलाओ ंको 
समानता का हक़ दिलाना साथ ही साथ किसी भी क्षेत्र मे महिलाओ ंके 
साथ होने वाले भेद भाव को रोकने के प्रति लोगों को जागरूक करने के 
उद्देश्य से इस कार्यक्रम का आयोजन किया जायेगा। 

आर्ट इंस्टालशेन (10 मार्च 2024): अंतर्राष्ट्री य महिला दिवस के दिन 
महिला सशक्तिकरण विषय पर आर्ट प्रदर्शनी लगायी जाएगी। अलग अलग 
आर्ट वर्क  का विषय भी महिला एवं उनकी आजादी की महता स ेजुड़ा होगा। 

S4D सत्र के बच्चों का फुटबॉल टूर्नामेंट (15-17 मार्च 2024): सत्र स ेजुड़े 
बच्चों में फुटबॉल खले के प्रति रूचि पैदा करने के उद्देश्य स े फुटबॉल 
टूर्नामेंट का आयोजन किया जायेगा जिसम ेअलग अलग गाँव की टीम भाग 
लेगी एवं इन सभी के बीच आपसी मकुाबला आयोजित किया जायगेा ।

नाट्य उत्सव (30-31 मार्च 2024): परिवर्तन रंगमंडली द्वारा समुदाय को 
जागरूक करने के उद्देश्य से समय समय पर नाटक एवं नुक्कड़ की 
प्रस्तुति की जाती है इसी कड़ी मे यह नाट्य उत्सव आयोजित किया 
जायेगा जिसमे परिवर्तन रंगमंडली द्वारा तैयार जननी हमारी और भाई 
विरोध की प्रस्तुति की जायेगी। 

झरोखा प्रगति प्रमाणपत्र वितरण कार्यक्रम (31 मार्च 2024): झरोखा 
से जुड़े नियमित बच्चों का अपना कोर्स पूरा हो जाने के बाद झरोखा द्वारा 
प्रगति प्रमाणपत्र दिया जायेगा एवं बच्चों के नियमित क्लास एवं क्लास के 
दौरान उसे उन्नति आदि का ध्यान रखा जायेगा। इस दौरान उपस्थित अन्य 
बच्चों को परिवर्तन एवं झरोखा से जुड़ाव हेतु अलग अलग गतिविधि 
आयोजित कर प्रेरित किया जाएगा ।

मार्च माह के प्रमुख कार्यक्रम 

विषय को रुचिकर बना देता है पठन पाठन सामग्री का उपयोग 
बच्चों को रचनात्मकता से जोड़ने के लिए 
आवश्यक है उसे कहानी से जोड़ा जाये जिससे 
बच्चे खुलकर किसी चीज को सोच समझ सकें  
एवं कल्पना की उड़ान भर सकें । बच्चों को 
रचनात्मकता से जोड़ने के लिए हर विद्यालय में 
पठन पाठन सामग्री के माध्यम से कहानी पाठ 
कराने हेतु 21-23 फ़रवरी 2024 को स्थानीय 3 
विद्यालयों में शिक्षक प्रशिक्षण सत्र आयोजित 
किया गया। इसके साथ साथ तीन अन्य 

विद्यालयों के शिक्षक भी इसमे शामिल हुए और 
इस प्रशिक्षण का लाभ उठाया। प्रशिक्षण के 
दौरान कहानी पाठ आयोजित करने एवं उसको 
रचनात्मकता से जोड़ने के प्रत्येक पहलू पर 
शिक्षकों के साथ विस्तार से चर्चा की गयी फिर 
सभी शिक्षकों को शामिल करते हुए पाठ्य 
पुस्तक के पांचवी वर्ग की हिदंी की कहानी 
टिपटिपवा का फिगर पपेट तैयार किया गया। 
तैयार पपेट के साथ शिक्षकों ने बच्चों के बीच 

कहानी पाठ का सत्र किया जो बच्चों को काफी 
पसंद आया। कार्यशाला में शामिल सभी 
शिक्षकों ने आगे से किसी भी कहानी को अच्छे 
तरीके से प्रस्तुत करने के दौरान, सामग्री की 
उपयोगिता की बात भी की।

